
İƏT-in Milli Xəbər Agentlikləri Birliyi (UNA) koronavirusa 
qarşı mübarizə mövzusunda virtual forum keçirib

Səudiyyə Ərəbistanı Krallığının 
İnformasiya naziri, UNA-nın İcraiyyə 
Şurasının sədri Məcid bin Abdul-
lah əl-Qasbinin sədrliyi ilə keçən 
müzakirələrdə İƏT-in baş katibi Yusif 
bin Əhməd əl-Useymin, İslam İnki-
şaf Bankının prezidenti Bəndər bin 
Məhəmməd Həccar, ICESCO-nun 
baş direktoru Salim bin Məhəmməd 
əl-Malik, İslam Radioyayım Bir-
liyinin baş direktoru Məhəmməd 
Salimvaləd Buk, UNA-nın baş 
direktorunun müavini Zayid Sultan 
Abdullah, Küveytin Kuna agentliyinin 
prezidenti Şeyx Mübarək İbrahim əl-
Sabah, Birləşmiş Ərəb Əmirliklərinin 
WAM agentliyinin baş direktoru 
Məhəmməd Cəlal əl-Raysi və baş-
qaları iştirak ediblər. 

Pandemiya dövründə informa-
siyaya tələbatın artması barədə 
danışan nazir Məcid bin Abdullah əl-
Qasbi deyib: “Mövcud vəziyyət media 
qurumlarını fəallaşdırıb. Lakin çox 
sayda müxtəlif KİV-lərin olmasına 
baxmayaraq, rəsmi xəbər agentlikləri 
bu dövrdə də doğru-dürüst informa-
siyanın mənbəyi olaraq qalır. UNA 
İslam ölkələri arasında həmrəyliyin 
gücləndirilməsinə daim töhfə verib. 
Hazırkı mürəkkəb şəraitdə təşkilat 
milli xəbər agentlikləri ilə sıx təmasda 
çalışır, ölkələrimizdə baş verənlərlə 
bağlı dünyanı məlumatlandırmaqda 
davam edir”. 

Forumda çıxış edən 
AZƏRTAC-ın İdarə Heyətinin sədri 
Aslan Aslanov koronavirus pande-
miyasının mətbuatın məsuliyyətini 
ikiqat artırdığını, cəmiyyətin real 
vəziyyətlə bağlı doğru-düzgün 
məlumatlandırılmasında xəbər 
agentliklərinin aparıcı yer tutdu-
ğunu deyib. “Məhz bizim qurumlar 
hökumətlərin böhranla mübarizə 
strategiyasına informasiya dəstəyi 
göstərir, virusun fəsadlarından 
daha təhlükəli olan dezinformasiya-
nın qarşısının alınmasında iştirak 
edir. Ona görə də agentliklərdə 
feyk xəbərlərlə mübarizə virusla 
mübarizə işinin tərkib hissəsinə 
çevrilməlidir. AZƏRTAC feyk 
xəbərlərlə mübarizə ilə yanaşı, 
zəruri olan maarifləndirmə işini 
də yerinə yetirir, virusla bağlı 
məlumatlandırıcı materiallar yayır”, 
– deyə o bildirib. 

Azərbaycanda koronavirusa 
qarşı mübarizədən bəhs edən Aslan 

Aslanov vurğulayıb ki, Prezident 
İlham Əliyevin müdrik rəhbərliyi 
sayəsində ölkəmizdə pandemi-
yanın yayılmasına qarşı səmərəli 
mübarizə aparılır, insanları və 
biznesi dəstəkləmək üçün sosial 
və iqtisadi proqramlar reallaşdırılır: 
“Azərbaycan Prezidentinin koronavi-
rusla mübarizəyə strateji baxışının, 
birinci xanım Mehriban Əliyevanın 
davamlı dəstəyinin nəticəsi olan 
nümunəvi təcrübə və COVİD-19-a 
qarşı mübarizənin Azərbaycan mo-
deli bir sıra ölkələrdə maraqla qarşı-
lanıb. Təsadüfi deyil ki, AZƏRTAC-ın 
bu mövzuda hazırladığı “Böyük 
çağırış və liderin xilaskarlıq mis-
siyası” sərlövhəli analitik material 
23 ölkənin 45 veb-resursunda, 
o cümlədən, UNA-nın saytında 
dərc edilib. Bu, əməkdaşlığımızın 
ən gözəl nümunələrindən biri 
hesab oluna bilər. Azərbaycan 
Prezidenti İlham Əliyevin təşəbbüsü 
ilə keçirilən Türkdilli Dövlətlərin 

Əməkdaşlıq Şurasının və Qoşulma-
ma Hərəkatının zirvə görüşlərinin 
UNA-nın üzvü olan agentliklər 
tərəfindən geniş işıqlandırılması da 
pandemiya ilə mübarizədə ümumi 
informasiya fəaliyyətimizin daha bir 
diqqətçəkən epizodudur”. 

Forumda çıxış edənlər vurğu-
layıblar ki, pandemiya informasiya 
təminatında xəbər agentliklərinin 
cəmiyyətdə rolunun necə 
əhəmiyyətli olduğunu bir daha 
göstərdi. Feyk xəbərlərin qarşısının 
alınması, insanların virusla bağlı 
maarifləndirilməsi və mütəmadi 
məlumatlandırılması onların 
gündəlik fəaliyyətinin əsas hissəsinə 
çevrilib. Bu dönəmdə agentliklərin 
əməkdaşlığına, birgə səylərə daha 
çox ehtiyac duyulur. UNA-nın bu 
forumunun üzv agentliklər ara-
sında informasiya mübadiləsini 
intensivləşdirəcəyinə əminlik bildiri-
lib, tədbirin təşkilinə verdiyi dəstəyə 
görə AZƏRTAC-a minnətdarlıq ifadə 
olunub. 

Sonda forum iştirakçıla-
rı birgə bəyanat qəbul ediblər. 
Sənəddə bildirilir ki, xəbər 
agentlikləri bundan sonra da 
insanları məlumatlandırmağı və 
maarifləndirməyi davam etdirəcəklər. 
Agentliklər bu istiqamətdə kon-
tent müxtəlifliyini genişləndirməklə 
cəmiyyətə daha dolğun informasiya 
çatdıra bilərlər. Bununla əlaqədar 
UNA agentliklərə peşəkar bacarıqla-
rın inkişaf etdirilməsi üçün proqram-
lar təklif edir. 

Bəyanatda İslam Əməkdaşlıq 
Təşkilatının Milli Xəbər Agentlikləri 
Birliyinin fəaliyyətinə Azərbaycanın 
dəstəyi xüsusi vurğulanıb.  

AZƏRTAC 

Dövlətimizin başçısı İlham 
Əliyevin bu il yanvarın 20-də Dünya 
İqtisadi Forumunun illik toplantısında 
iştirak etmək üçün İsveçrə Konfede-
rasiyasına işgüzar səfəri çərçivəsində 
Davosda adı çəkilən şirkətin rəhbər 
şəxsləri ilə görüşdə də bu barədə 
ətraflı danışılaraq, CISCO üçün 
Azərbaycanda çox böyük biznes po-
tensialının mövcud olduğu vurğulayıb. 
Azərbaycan Prezidenti, eyni zaman-
da, son illərdə respublikamızda aparı-
lan islahatların artıq müsbət nəticələr 
verməsi, şəffaflığın və hesabatlılığın 
artması, mövcud investisiya mühitinin 
son dövrlərdə daha da yaxşılaşması, 
vergi və gömrük sahələrində reallaş-
dırılan uğurlu islahatlar, inzibatçılı-
ğın asanlaşması, “ASAN xidmət”in 
və DOST agentliyinin səmərəli 
fəaliyyəti, dövlət tərəfindən göstərilən 
xidmətlərin rəqəmsallaşdırılması 
barədə geniş məlumat verib.

CISCO kimi nüfuzlu şirkətlərin 
Azərbaycana cəlbinə xüsusi diqqət 
göstərilməsi təsadüfi deyil. Burada 
əsas məqsəd bir tərəfdən ölkəyə 
yatırılan sərmayənin həcminin 
artırılması və xarici investorla-
rın Azərbaycana olan inamının 
möhkəmləndirilməsidirsə, digər 
tərəfdən müasir texnologiyalarını ge-
niş tətbiqi ilə iqtisadiyyatın, xüsusilə 
qeyri-neft sektorunun inkişafının 
sürətləndirilməsidir. Məhz elə buna 
görə də son bir ildə Azərbaycanda 
xarici kapitalın iştirakı ilə yaradı-
lan birgə müəssisələrin sayının 70 
faizə qədər artması da islahatların 
səmərəliliyini, Azərbaycan biznes mü-
hitinin cəlbediliciyini sübut edən ciddi 
bir indikatordur.

Videokonfransda CISCO şirkətinin 
vitse-prezidenti Qay Ditrix çıxışında 
üç sahəni əhatə edəcəyini, “Smart 
ölkə”, təhsil və kibertəhlükəsizlik 
məsələlərinin Azərbaycan Prezidenti 
tərəfindən qarşıya qoyulan prioritetlər 
olduğunu qeyd edib. 

Şirkətin vitse-prezidenti daha 
sonra deyib: “Ağıllı şəhər” layihəmiz 
yəqin ki, xatirinizə gəlir. Biz, əslində, 
“Ağıllı avtovağzal” ilə başladıq və 
şəhərdə həmin sahəyə aid bütün 
müxtəlif cəhətləri əlavə etdik. Özü də 

bu addımı hərtərəfli sınaq formatında 
atdıq. Nəticə inanılmaz dərəcədə 
uğurlu oldu. Çoxsaylı müsbət rəylər 
daxil oldu. Çox yaxşı məlumatlar 
toplanıldı”.

Qay Ditrix nitqində, həmçinin 
ölkəmizdə birgə layihələrin uğurla 
icra olunması, Azərbaycanın müvafiq 
strukturları ilə səmərəli əməkdaşlığın 
həyata keçirilməsi məsələlərinə də 
toxunub. Eyni zamanda, təmsil etdiyi 
CISCO ilə “Quantelo” şirkəti arasın-
da həyata keçiriləcək əməkdaşlığın 
perspektivləri barədə danışıb, vahid 
məlumatlar sisteminin yaradılması 
istiqamətində görülən işləri qeyd edib 
və bunun ümumi daxili məhsulun 
artımı, iş yerlərinin yaradılması və 
innovasiyaların tətbiq edilməsinə 
müsbət təsir göstərəcəyini diqqətə 
çatdırıb. Qay Ditrix “Ağıllı məktəblər” 
layihəsinə toxunaraq deyib: “Ümumi 
məqsədimiz bir-biri ilə bağlantısı olan 
“Ağıllı məktəblər” və təhsil proqramla-
rını yaratmaqdır ki, bu sahədə qlobal 
liderlik qazanılsın. Sizin qeyd etdiyiniz 
miqyas və öhdəlik tam uyğundur. Biz 
bunun öhdəsindən gələ və təhsilin 
səviyyəsini qaldıra bilərik. Həmin 
bir-biri ilə bağlantısı olan məktəblər 
vasitəsilə Sizin dünyadakı statusunuz 
qalxacaq”.

Şirkətin vitse-prezidenti çıxışın-
da, həmçinin su ehtiyatlarının idarə 
edilməsi, “Ağıllı kənd təsərrüfatı” 
layihələrinin dünyanın hər yerində 
mühüm çağırış kimi səslənməsi, bu 
sahədə ən müasir texnologiyalara 
malik olduqlarını, Azərbaycanın da 
belə taleyüklü məsələlərə həssaslıqla 
yanaşdığını vurğulayıb. 

Prezident İlham Əliyev çıxışın-
da əvvəlcə son videokonfranslarda 
CISCO şirkətinin avadanlığından 

istifadə edildiyini, texniki nöqteyi-
nəzərdən həmin tədbirlərin yüksək 
səviyyədə gerçəkləşdiyini diqqətə 
çatdırıb: “Əgər türkdilli dövlətlərin 
Sammiti cəmi bir neçə dövləti əhatə 
edirdisə, ikinci tədbirə gəldikdə, 
iştirakçılar qırxdan artıq idi. Orada, 
həmçinin beynəlxalq təşkilatlar var 
idi. Yeri gəlmişkən, ilk dəfə idi ki, 
Qoşulmama Hərəkatı və Avropa 
İttifaqı eyni tədbirdə iştirak edir-
di. Əvvəllər, bu, heç zaman baş 
verməmişdir. Azərbaycan həmin iki 
mühüm beynəlxalq tədbiri başladı. 
Təbii ki, onların hər ikisi koronavirusla 

və beynəlxalq səviyyədə onunla 
mübarizə ilə əlaqəli idi. Sizə deyə 
bilərəm ki, texniki dəstək əla idi. Mən 
bu fürsətə görə minnətdaram. Hazırda 
bu imkanlardan sizinlə söhbət etmək 
üçün istifadə edirik. Yeri gəlmişkən, 
sizə deyə bilərəm ki, mənim sizin əla 
sisteminiz vasitəsilə həmkarlarımızla, 
yəni, dövlət başçıları ilə artıq bir 
neçə söhbətim olub. Lakin bu, ilk 
dəfədir ki, mən şirkətin rəhbərləri ilə 
bu cür söhbət edirəm. Fikrimcə, xoş 
təsadüfdür ki, bu, CISCO-dur”.

Dövlətimizin başçısı daha sonra 
Davosda keçirilən görüşdən sonra 
CISCO ilə birgə qarşıya qoyulan 
vəzifələrin yerinə yetirilməsində 
böyük irəliləyişə nail olunduğunu, 
“Ağıllı şəhər” layihəsi sahəsində 
işlərin yaxşı getdiyini vurğulayıb. Eyni 
zamanda, Azərbaycanın yeni “Smart 
ölkə” konsepsiyasını dəstəklədiyini, 
bu layihənin, bir növ “yol xəritəsi”nin 
hazırlanmasının zəruriliyini də bildi-
rib. Prezident İlham Əliyev bildirib: 
“Bundan sonra, qarşımızda tam 
mənzərə aydınlaşacaq. Atacağımız 
addımların planı hazır olacaq, yekun 

nəticə çıxacaq və bu nəticəyə nail 
olmaq üçün hansı növ ehtiyatların 
toplanmasına ehtiyac duyulduğunu 
da biləcəyik. Hazırkı vəziyyətdə “bir-
biri ilə bağlantısı olan məktəblər” və 
təhsil proqramı üçün verdiyiniz dəstək 
çox vacibdir, çünki sizə məlumat 
vermək istəyirəm ki, məktəblərimiz və 
universitetlərimiz koronavirusa görə 
martın əvvəlindən bağlanıb və tədris 
ilinin sonuna qədər onlar, birmənalı 
olaraq, açılmayacaq...”. 

Ölkə rəhbəri görüşdə kibertəh
lükəsizlik, kənd təsərrüfatının 
rəqəmsallaşdırılması, su ehtiyatlarının 

düzgün qiymətləndirilməsi, layihənin 
prioritetlərinin müəyyənləşdirilməsi, 
su ehtiyatlarının və balansın elektron 
idarə edilməsi kimi digər tədbirlərin 
icrası ilə bağlı fikirlərini də diqqətə 
çatdırıb. 

Videokonfransda səsləndirilən 
məsələlər bir daha göstərir ki, bu 
gün qlobal enerji və nəqliyyat-
kommunikasiya layihələrinin uğur-
la gerçəkləşdirilməsi, Avropanın 
enerji təhlükəsizliyinin təminatında 
Azərbaycanın rolunun artması, neft 
strategiyasının milli mənafelərə uyğun 
davam etdirilməsi, infrastrukturun bü-
tün sferalarda yeniləşdirilməsi iqtisadi 
qüdrətimizi daha da artırır. İqtisadiy-
yatın modernləşməsinə dəstək verən 
siyasətin dərinləşdirilməsi, qeyri-neft 
sektorunun sürətlə inkişaf etdirilməsi 
müsbət nəticələrlə nəzərə çarpır. 
Bütün sahələrdə əldə olunan yüksək 
göstəricilər isə ən yaxın vaxtlarda 
qarşıya qoyulan vəzifələrin uğurla 
gerçəkləşdiriləcəyinə əminlik yaradır.

V.BAYRAMOV,  
“Xalq qəzeti”

ABŞ-Azərbaycan əlaqələri 
yüksək inkişaf mərhələsində
(əvvəli 1-ci səhifədə)

James Steinberg Dağlıq Qarabağ problemi 
ilə bağlı sualın cavabında ABŞ-ın Minsk qrupu 
çərçivəsində yaxından iştirak etdiyni və bu 
prosesə çox sadiq qaldığını bildirmişdi. ABŞ-ın 
Azərbaycanla əməkdaşlığa böyük maraq 
göstərdiyni digər diplomatlar da açıq bəyan 
ediblər. 

Ağ ev rəhbərinin bu günlərdə göndərdiyi 
məktubu Azərbaycanın suverenliyi və 
müstəqilliyinin ABŞ tərəfindən güclü şəkildə 
dəstəkləndiyi ifadəsi ilə başlaması təsadüfi 
deyil. Bu, ölkəmizlə əməkdaşlığa olan marağın 
təzahürü deməkdir. Donald Trampın diqqətə 
çatdırdığı həmin məqam ABŞ-ın Azərbaycanın 
müstəqilliyi və suverenliyi, eləcə də ərazi 
bütövlüyü və sərhədlərinin toxunulmazlığına 
güclü dəstəyi, ərazi bütövlüyümüzün rəsmən 
tanınması kimi xarakterizə olunur. Məktubda 
diqqət çəkən digər bir məqam beynəlxalq 
təhlükəsizliyin gücləndirilməsi, Avropanın 
enerji marşrutlarının və mənbələrinin 
şaxələndirilməsində Azərbaycanın rolunu və 
töhfəsini yüksək qiymətləndirməsidir. D.Tramp 
bu sahələr üzrə iki ölkə arasında 30 illik 
əməkdaşlığı xüsusi vurğulayır. 

Göründüyü kimi, Azərbaycanın Avro-
panın enerji təhlükəsziliyinin təmin olun-
masında oynadığı rol artıq dünya birliyində 
də yüksək dəyərləndirilir. Bundan başqa, 
ölkəmizin beynəlxalq terrorizmə qarşı apa-
rılan mübarizədə fəal iştirakı, Əfqanıstan da 
daxil olmaqla, dünyanın bir sıra bölgələrində 
sülhməramlı əməliyyatlara dəstəyi, o cümlədən, 
enerji strukturlarının genişləndirilməsində 
ABŞ-la sıx əməkdaşlığı Ağ ev rəhbərinin 
diqqətindən yayınmayıb. Bütövlükdə, Avropa 
qitəsinin enerji təminatının gücləndirlməsində 
çox mühüm əhəmiyyət kəsb edən layihələrdən 
biri – Cənub Qaz Dəhlizinin uğurla reallaş-
dırılmasında ABŞ-ın, şəxsən Donald Tram-
pın verdiyi dəstək ölkəmizə olan inam və 
etimadın bariz nümunəsidir. Ağ ev rəhbəri 
hələ 2019-cu il mayın 29-da Prezident İlham 
Əliyevə ünvanladığı məktubda da bu məqamı 
xüsusi vurğulamışdı: “...Cənub Qaz Dəhlizi 
daxil olmaqla, Azərbaycanda hasil olunan 
neft və qaz dünya enerji bazarlarında sabit-
liyi artırmaqda davam edir. Türkmənistan və 
Şərqi Aralıq dənizi hövzəsi ölkələri kimi, digər 
potensial təchizatçılarla tərəfdaşlıq quraraq, 
Azərbaycan daha böyük liderlik rolu oynaya 
bilər. Ölkənizin uğurlarını genişləndirməyin əsl 
vaxtıdır. 

Amerika Birləşmiş Ştatları xarici 
sərmayələrin cəlb edilməsi və innovasi-
yaların təşviqinə xidmət edəcək iqtisadi 
islahatların davam etdirilməsində səylərinizi 
dəstəkləyir. Azərbaycanın iqtisadi uğuru 

bütün regiona sabitliyin gətirilməsinə yardım 
edəcəkdir.

Mən birgə səylərimizlə Cənubi Qafqazın 
daha da dinc, demokratik və firavan olması 
üçün əməkdaşlığımızın davamlı olmasını 
arzulayıram”.

ABŞ Prezidenti öz məktubunda 
bəşəriyyətin başı üzərini almış COVİD-19 
pandemiyası məsələsinə də toxunub. Belə 
çətin məqamda ABŞ-ın Azərbaycanın yanın-
da olduğunu bildirən Ağ ev başçısı ölkəmizə 
olan xoş münasibətini ifadə edir. Koronavirus 
pandemiyası dünyanı təşvişə salan gündən 
dövlət başçımızın atdığı düşünümüş addımlar, 
qəbul etdiyi mühüm qərarlar, çevik siyasəti 
respublikamızı bu bəladan ən az zərər çəkən 
dövlətlər sırasına qoşub. Bunu, Ümumdünya 
Səhiyyə Təşkilatının sədri də təsdiqləyib. Dün-
yanın təşvişə düşdüyü bir vaxtda Azərbaycan 
çətin durumda olan ölkələrə də öz yardımını 
əsirgəməyib. ÜST-ə indiyədək 10 milyon 
dollar ianə edən ölkəmiz 10-dan artıq dövlətə 
də öz töhfəsini verib. Belə çətin məqamda 
Azərbaycan Prezidentinin təşəbbüsü ilə iki mü-
hüm beynəlxalq tədbir – Türk Şurası və Qoşul-
mama Hərəkatının təmas qrupu formatında vi-
deokonfrans vasitəsilə zirvə görüşləri keçirməsi 
və hər iki tədbiri bütünlüklə pandemiyaya qarşı 
mübarizəyə həsr etməsi beynəlxalq aləmdə 
yüksək qiymətləndirilib. Ölkəmizin koronavi-
rusla mübarizə ilə bağlı dünyada həmrəyliyin 
və qarşılıqlı əməkdaşlığın gücləndirilməsi 
sahəsində humanitar missiyası nümunəvidir. 
Bu, dövlət başçımızın həyata keçrdiyi uğurlu 
xarici siyasətin təsdiqidir.

Ölkəmiz üçün son dərəcə vacib olan 
Azərbaycan – Ermənistan, Dağlıq Qarabağ 
münaqişəsinin nizamlanması D. Trampın 
ötən məktublarında olduğu kimi, budəfəki 
məktubunda da öz əksini tapıb. Ağ ev rəhbəri 
ATƏT-in Minsk qrupunun həmsədr ölkəsi 
kimi, ABŞ-ın münaqişənin sülh yolu ilə həlli 
üçün bundan sonra da danışıqların aparılma-
sına dəstək verəcəyini bəyan etməsi proble-
min həllində maraqlı olmasından xəbər verir. 
Əslində, bu məqam bütün vasitələrlə danı-
şıqlardan boyun qaçırmaq istəyən təcavüzkar 
Ermənistana ciddi mesajdır. D.Trampın bu 
fikri həm də Ermənistanın danışıqlar formatı-
nın dəyişdirilməsi istiqamətində canfəşanlıq 
göstərməsinə tutarlı cavabdır. Eyni zaman-
da, münaqişənin sülh yolu ilə həllinə bir 
çağırışdır. 

Göründüyü kimi, ABŞ Prezidenti iki ölkə 
arasında əməkdaşlığın dərinləşdirilməsi üçün 
imkanlar yaradacaq bütün addımları alqışlayır 
və ölkəmizlə əməkdaşlığa xüsusi önəm verir.

Əliqismət BƏDƏLOV, 
“Xalq qəzeti”

Mayın 15-də CISCO şirkətinin təşəbbüsü ilə Azərbaycan 
Prezidenti İlham Əliyevlə bu şirkətin icraçı vitse-pre-
zidenti və baş maliyyə direktoru xanım Kelli Kramer, 

vitse-prezidenti Qay Ditrix və CISCO rəhbərliyinin digər 
nümayəndələri arasında videokonfrans keçirilib. Həmin vi-
deokonfransda bəhs olunan məsələlərə toxunmazdan əvvəl 
xatırladaq ki, Azərbaycanla uzun müddət müxtəlif sahələrdə 
əməkdaşlıq edən CISCO şirkəti səmərəli fəaliyyəti, müasir tex-
nologiyaların uğurlu tətbiqi ilə bütün dünyada nüfuz qazanıb. 
Sürətlə rəqəmsallaşan Azərbaycan iqtisadiyyatında adı çəkilən 
şirkət tərəfindən prioritet istiqamətlər üzrə layihələrin reallaşdı-
rılması üçün respublikamızda əlverişli şərait yaradılıb. 

Azərbaycanın CISCO şirkəti ilə 
əməkdaşlığı getdikcə genişlənir 

Azərbaycan Prezidentinin  
yüksək liderlik xüsusiyyətləri 
beynəlxalq səviyyədə etiraf olunur

– Mən videokonfransın 
materiallarını televiziyadan bö-
yük maraqla izlədim. Fikrimcə, 
videokonfrans formatında 
keçirilən bu tədbir bir daha 
ölkəmizin dünyada siyasi, 
iqtisadi “çəki”sinin çox artdığı-
nı, xüsusilə xalqımızın müdrik 
lideri cənab İlham Əliyevin 
dünyanın aparıcı biznes qu-
rumları arasında böyük nüfuza 
sahib olduğunu bir daha parlaq 
şəkildə nümayiş etdirdi. 

Məni bir məqam xüsusilə 
təsirləndirdirdi. O da budur ki, 
dünyanın nüfuzlu şirkətlərinin 
rəhbərləri müasir dövrdə 
Azərbaycan Prezidentinin 
modern texnologiyaya açıq 
olmasını və ən yüksək texno-
loji yeniliklərin, innovasiyaların 
ölkəmizdə geniş tətbiqinə 
önəm verməsini yüksək 
dəyərləndirdilər. Bəli, bu bir 
həqiqətdir ki, Prezident İlham 
Əliyev təkcə regionda deyil, 

dünya çapında texnologiyaya 
dəstək verən liderlərdəndir. 

Görünən budur ki, bu gün 
dünyanın aparıcı şirkətləri, o 
cümlədən, CISCO ölkəmizlə 
hərtərəfli əməkdaşlıqda maraq-
lıdır. Təsadüfi deyil ki, telekon
frans zamanı şirkətin Rusiya 
və MDB ölkələri üzrə vitse-
prezidenti Conatan Spərrou 
məxsusi olaraq qeyd etdi ki, 
CISCO şirkətinin Azərbaycan 
Respublikası ilə əməkdaşlığı 
fantastik olmuşdur və şirkət 
rəhbərliyi bu əməkdaşlığın 
davamlı olmasını arzulayır.

CISCO şirkətinin icraçı 
vitse-prezidenti və baş maliyyə 
direktoru xanım Kelli Kramer 
isə bildirdi ki, Prezident İlham 
Əliyev COVİD-19 virusu ilə 
əlaqədar Türkdilli Dövlətlərin 
Əməkdaşlıq Şurasının top-
lantısında və Qoşulmama 
Hərəkatının görüşünün təşkil 
edilməsində həqiqi liderlik 

keyfiyyətləri nümayiş etdirdi. 
Bu, ona çox böyük təəssürat 
bağışlayıb.  

Videokonfransda ABŞ 
Prezidenti Donald Trampın 
dövlətimizn başçısına ün-
vanladığı təbrik məktubunun 
əhəmiyyəti barədə də söhbət 
açıldı. Qeyd olundu ki, ABŞ 
hökuməti rəsmi Bakının 
beynəlxalq təhlükəsizlik, enerji 
təchizatının şaxələndirilməsi, 
siyasi islahatlar sahəsindəki 
fəaliyyətinə yüksək qiymət 
verir. Hesab edirəm ki, 
ABŞ-la Azərbaycanın dostluq 
münasibətləri dövlətlərimiz ara-
sında qarşılqlı inam və etimada 
əsaslanan hərtərəfli əlaqələrin 
daha da dərinləşməsinə səbəb 
olacaq.  

Söhbəti qələmə aldı: 
M.HACIXANLI,  

“Xalq qəzeti” 

Cari il mayın 15-də CISCO şirkətinin 
təşəbbüsü ilə Azərbaycan Respub-
likasının Prezidenti İlham Əliyev 

ilə bu şirkətin icraçı vitse-prezidenti 
və baş maliyyə direktoru xanım Kelli 
Kramer, vitse-prezidenti Qay Ditrix və 
CISCO rəhbərliyinin digər nümayəndələri 
arasında videokonfrans keçirilib. On-
layn müzakirələr zamanı dövlətimizn 
başçısının, eləcə də şirkətin rəhbər 
işçilərinin dilindən səslənən dəyərli 

fikir və mülahizələr, rəy və təkliflər ölkə ictimaiyyətinin ən müxtəlif 
təbəqələri, eləcə də tanınmış siyasətçilər, alim və ziyalılar tərəfindən dərin 
məmnunluq hissi ilə qarşılanmışdır. Milli Məcliisin deputatı Tahir Rzayev 
bu barədə ürək sözlərini bizimlə bölüşərkən dedi: 

Forumda qəbul edilən birgə bəyanatda UNA-nın 
fəaliyyətinə Azərbaycanın dəstəyi xüsusi vurğulanıb

Mayın 16-da İslam Əməkdaşlıq 
Təşkilatının (İƏT) Milli Xəbər 
Agentlikləri Birliyi (UNA) 
“Koronavirusa qarşı səylərin 
dəstəklənməsində xəbər 
agentliklərinin rolu” möv-
zusunda ilk virtual forum 
keçirib. Əlliyə yaxın ölkənin 
rəsmi xəbər agentlikləri 
rəhbərlərinin, səfirlərin iştirak 
etdikləri forumda Azərbaycanı 
UNA-nın İcraiyyə Şurasının 
üzvü, AZƏRTAC-ın İdarə 
Heyətinin sədri Aslan Aslanov 
təmsil edib.

